
DC\916393MT.doc PE499.534v01-00

MT Magħquda fid-diversità MT

PARLAMENT EWROPEW 2009 - 2014

19.11.2012 0035/2012

DIKJARAZZJONI BIL-MIKTUB
imressqa skont l-Artikolu 123 tar-Regoli ta' Proċedura 

dwar is-sikurezza f'każ ta' nirien domestiċi

Emma McClarkin, Regina Bastos, Cornelis de Jong, Robert Rochefort, 
Marc Tarabella

Data ta' skadenza: 19.2.2013



PE499.534v01-00 2/2 DC\916393MT.doc

MT

0035/2012

Dikjarazzjoni bil-miktub dwar is-sikurezza f'każ ta' nirien domestiċi

Il-Parlament Ewropew,

wara li kkunsidra l-Artikolu 123 tar-Regoli ta' Proċedura tiegħu,

A. billi n-nar huwa kawża ewlenija tal-imwiet u korrimenti fid-dar, li partikolarment 
jaffettwaw lill-gruppi vulnerabbli bħat-tfal, l-anzjani u l-persuni b'diżabilità; billi, bħala 
medja, kull sena fl-UE jmutu iktar minn 5 000 persuna fin-nirien, bi 80 % ta' dawn il-
fatalitajiet iseħħu fid-dar;

B. billi l-ispiża ekonomika tan-nar hija stmata li hi qrib 1 % tal-PDG tal-UE, u billi l-ammont 
ta' materjal kombustibbli u r-riskju tan-nar fid-dar qed ikompli jiżdied;

C. billi b'mod partikolari l-għamara miksija li tieħu n-nar tibqa' waħda mill-ikbar perikoli 
tan-nar fid-djar fl-UE, u billi l-konsumaturi qed jitpoġġew f'riskju min-nuqqas ta' livell 
għoli uniformi ta' protezzjoni kontra dan il-perikolu fl-UE;

1. Iħeġġeġ lill-Istati Membri biex jippromwovu inizjattivi u kampanji li jkabbru l-għarfien 
biex jedukaw lill-konsumaturi dwar riskji tan-nar domestiku;

2. Iħeġġeġ lill-Kummissjoni biex tesplora modi biex tiżgura li jinġabru statistiċi tan-nar 
komprensivi mill-UE kollha;

3. Jitlob għall-introduzzjoni ta' rekwiżiti armonizzati ta' sikurezza kontra n-nar għall-
għamara miksija domestika mibjugħa fl-UE li jiżguraw l-ogħla livell ta' sikurezza f'każ ta' 
nirien u tal-protezzjoni ambjentali u tas-saħħa, u għall-ittikkettar ta' prodotti li jieħdu n-nar 
fl-interim;

4. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kummissjoni, lill-Kunsill u lill-gvernijiet tal-Istati Membri.


